
Targedau Sut rydych wedi gweithio ar 
hwn? 

Ceir enghraifft ar 

Targed 1: 
Gwella eich hymgysylltiad 
â llenyddiaeth drwy 
ddarllen mwy o erthyglau 
academaidd a lleihau'r 
defnydd o wefannau. 

Defnyddiais llyfrgell y prif ysgol, 
llyfrau personol a Google Scholar 
er mwyn canfod llyfrau ac 
erthyglau dibynadwy ar gyfer yr 
aseiniad.  

Gwelir hyn trwy gydol yr 
aseiniad yn rhan 1 wrth i 
mi adfyfyrio ar 
lenyddiaeth. 

Targed 2: 
Gwneud defnydd mwy 
effeithiol o'r atodiadau 
drwy wneud cyfeiriadau 
pendant at y cynnwys o 
fewn y 
drafodaeth/aseiniad. 

Mae’r atodiadau sydd yn rhan 2 
yr aseiniad yn angenrheidiol i prif 
gorff rhan 1 felly gwnes i geisio 
cyfeirio yn weddol gyson trwy 
gydol yr aseiniad gan gwneud 
pwynt o drafod yr atodiadau. 

Byddwch yn weld cyfeiriad 
at atodiadau rhan 2 yn 
bennaf yn y cyflwyniad ac 
wrth i mi drafod ac 
adfyfyrio’r ymyraethau a 
phenderfynwyd ymchwilio. 

 

 

Gan gefnogi eich trafodaeth gyda theori, ymarfer a 

thystiolaeth o’r lenyddiaeth, adfyfyriwch yn feirniadol 

ar sut y byddwch yn cefnogi dysgwyr unigol sydd a’i 

chynnydd yn cael ei effeithio gan rwystrau penodol i'w 

ddysgu yn ystod un cyfnod pendant o drosglwyddo 

(llorweddol neu fertigol). 

 

 

 

 



 

RHAN 1  

Pwrpas yr aseiniad yw adfyfyrio yn feirniadol gan bwyso a mesur theorïau, lenyddiaeth a 

phrofiad personol o PAP ar sut bwriadaf gefnogi dysgwr wrth iddyn nhw brofi rhyw 

drosglwyddiad yn eu bywyd. Mae’n allweddol bwysig i nodi bod y dysgwr a thrafodir yn ystod 

yr aseiniad yn unigolyn hollol ffug ac nad ydy’n plentyn go iawn ond ar gyfer pwrpas yr 

aseiniad bydd gan y dysgwr enw er mwyn ceisio cynnal elfen fwy realistig wrth drafod sut 

bwriedir cefnogi’r dysgwr yn ystod y broses trosglwyddo. Cyn ymchwilio ac adfyfyrio’n 

feirniadol roedd hi’n angenrheidiol i lunio fy mhroffil disgybl a phenderfynais lunio dysgwr 

Cyfnod Allweddol dau (CA2) sydd yn brofi anghenion dysgu ychwanegol (ADY). Nodir yn 

rhan 2 disgybl saith mlwydd oed o’r enw Alys sydd gydag anhwylder diffyg canolbwyntio a 

gorfywiogrwydd (ADHD) sydd yn gweld hi’n anodd yn ymgartrefi eu hun yn dilyn trosglwyddo 

oddi wrth cyfnod sylfaen (CS) i CA2. Awgryma Martin et al (2019) bod y broses trosglwyddo 

yn broses cymhleth ac er mwyn sicrhau bod disgyblion yn drosglwyddo mewn modd 

esmwyth mae’n angenrheidiol bod yr ysgol, disgyblion a rhieni yn gydweithio i alluogi 

trosglwyddiad llwyddiannus. Mae Alys yn byw gyda’i mam, dad a dau frawd hynna sydd 

newydd ddechrau’r ysgol uwchradd leol. Mae Alys yn blentyn hynod o gyfeillgar sydd yn 

awyddus iawn i gynnig cymorth i'w cyd-ddisgyblion, ffrindiau ac athrawon ar unrhyw adeg yn 

ystod y diwrnod ysgol. Gwelir bod Alys yn ffynnu mewn gwersi ymarfer corff yn enwedig wrth 

chwarae pêl-droed gan ei bod hi’n llawn egni ac yn mwynhau rhedeg yn eu hamser 

hamdden. Sylweddolir bod Alys yn cael trafferth ymgartrefi yn y dosbarth yn bennaf yn dilyn 

gwersi neu dasgau egnïol megis ymarfer corff wrth iddi siarad dros y dosbarth, methu aros 

tro i ateb yr athrawes yn ogystal â ffidlan gydag adnoddau dosbarth yn lle gwrando a 

chyflawni gwaith. Dangosir Alys ddiffyg canolbwynt a chwarae gydag offer dosbarth yn 

weddol aml yn ystod gwersi ond gwelir bod hyn yn gwaethygu pe bai Alys yn teimlo 

emosiynau i'r eithaf megis cyffro neu ddicter.  Er mwyn cefnogi Alys fyddaf yn ymchwilio ar 

sut bydd strategaeth therapi lego a meddwlgarwch yn effeithio ar ei datblygiad cymdeithasol 

yn y dosbarth. 

 

Cynigia Katz a Dack (2012) bod dysgu yn broses gwybyddol sydd yn achosi newid parhaol 

ar ein hymennydd ac nad ydy’n broses syml. Mae’r broses dysgu yn mynd yn groes i'r hyn 

mae’r ymennydd yn gyfarwydd iddi, er mwyn profi dysgu llwyddiannus mae’n holl bwysig i'r 

ymennydd i newid sut yr ydym yn meddwl a datblygu dealltwriaeth (Katz a Dack, 2012, t. 7-

8). Mae’r term datblygiad gwybyddol yn eithaf eang gan eu bod yn cyfeirio at ystod eang o 



brosesau sydd yn digwydd yn y meddwl ond nad ydynt yn cymryd mewn ystyriaeth sut mae’r 

amgylchedd, cymuned a dylanwadau cymdeithasol yn effeithio ar eu datblygiad (Garton, 

2004, t. 3). Awgryma Garton (2004) bod datblygiad gwybyddol yn broses datblygu unigol ac 

er mwyn deall sut mae plentyn yn dysgu yn effeithiol mae’n allweddol bwysig i gwestiynu 

pam maen nhw’n dysgu hyn a sut fath o ddylanwad cymdeithasol sydd yn effeithio ar eu 

datblygiad personol. Gan ystyried hyn ni fydd dysgu effeithiol yn digwydd heb 

gydweithrediad a chyfuniad o’r elfen wybyddol a chymdeithasol, mae’n allweddol bwysig bod 

y dysgwr yn profi perthynas cyfartal o’r ddwy elfen er mwyn dysgu’n effeithiol. Yn debyg i 

hyn, dadleuwyd system ecolegol Bronfenbrenner (1979) bod bioleg unigolyn yw ein 

canolbwynt amgylchedd gan ei fod yn cynorthwyo ac yn annog datblygiad personol (Galut, 

2001). Ymestynnir hyn trwy nodi wrth i'r plentyn datblygu ac aeddfedu bydd y ffordd maen 

nhw’n ymgysylltu gyda’r cymuned ac yr amgylchedd yn cymhlethu, bydd y cymorth a 

ddisgwylir cynnig i'r plentyn ddatblygu yn newid yn syfrdanol (Härkönen, 2007). Awgryma 

Bronfenbrenner (1979) adeiladwyd ein gymdeithas o’n cwmpas ar bump gwahanol haenau 

megis y system micro, heb pob haen o’r system ecolegol yn gydweithio gyda’i gilydd ni fydd 

y disgybl yn derbyn y cymorth sydd angen er mwyn cyrraedd eu llawn botensial. Gwelir bod 

Alys yn brofi ddatblygiad holistaidd cadarnhaol gan eu bod yn gallu ffurfio brawddegau yn 

annibynnol ac yn dangos sgiliau ymarfer corff cryf, mae’n bwysig i gwestiynu felly beth sydd 

yn cael ddylanwad mor effeithiol ar eu pharodrwydd i ddatblygu. Sylweddolir bod y broses 

dysgu yn broses hir a chymhleth i unrhyw plentyn ond nad ydy hyn yn ystyried sut effaith 

maent yn cael ar ddysgu plentyn sydd yn wynebu rhwystr dysgu. 

 

Gwelir ym mhroffil disgybl Alys bod y prif rwystr sydd yn cael effaith ar ei dysgu personol yw 

eu ADHD. Nid oes modd datgan yn union beth sydd yn achosi ADHD gan nad oes digon o 

gysondeb yn ganlyniadau ymchwil anhwylder seiciatrig gan fod pob unigolyn sydd gyda 

ADHD yn profi datblygiad gwahanol (Nigg, 2006, t. 4). Golygir hyn bod nad oes unrhyw beth 

yn anghywir neu yn o le yn ymennydd Alys ac er mwyn cynnig cymorth iddi mae’n holl 

bwysig i gymryd dull positif wrth gynllunio cynllun gweithredu. Dadleua Parker (2005) bod 

yna prif achosion a ffactorau sydd yn cyfrannu tuag at ADHD gyda’r ffactorau yn bwydo’r 

dadl o natur neu fagwraeth. Pwysleisiwyd bod gan fwyafrif o bobl gyda ADHD yn dangos 

gwahaniaethau amlwg yn eu hymennydd gan welwn tuedd bod ochr chwith ymennydd 

ADHD yn llai o faint yn gymharu a’r ochr dde (Parker, 2005, t. 17). Mae Alys yn byw gyda 

teulu cariadus sydd yn ei chefnogi gyda’i bywyd ysgol ac felly mae’n bosib bod yna ffactor 

gwybyddol sydd yn gyfrannu at ADY Alys. Noda’r NHS (2021) gan fod ADHD yn arddangos 

mewn amryw eang o symptomau bod modd categoreiddio symptomau ADHD mewn dau 

grŵp sef disylw a gorfywiogrwydd. Gwelir bod Alys yn bennaf yn brofi symptomau 



gorfywiogrwydd sydd yn arddangos ar ffurf ddiffyg canolbwynt ar un dasg, gwneud cyn 

meddwl ac yn tarfu ar draws pobl neu drafodaethau (NHS, 2021). Mae’r CS yn cynnig 

cyfleoedd i Alys i ddysgu trwy arbrofi gydag adnoddau, derbyn profiadau personol a thrwy 

chwarae gyda’r amgylchedd o’i gwmpas. Awgryma Smidt (2010) bod gan chwarae bwriad ac 

er mwyn i blentyn elwa oddi wrth chwarae mae’n holl bwysig bod y plentyn sydd yn dewis y 

beth, pryd a ble ac nid yr oedolion sydd o’i gwmpas. Nid ydy ‘chwarae’ yn dechneg dysgu i 

gadw plant yn brysur ond maent yn ffurf dysgu fwy hyblyg a chreadigol eu natur sydd yn 

galluogi disgyblion i ddysgu oddi wrth brofi profiadau llaw gyntaf. Gwelir bod dysgu trwy 

chwarae yn broses hir, strwythuredig ond yn hyblyg sydd yn annog plant i fod yn ddysgwyr 

annibynnol a chreadigol (Broadhead, 2010, t.12). Sylweddolir bod hyn yn fudd iawn i 

ddatblygiad Alys, o ganlyniad i'w ADHD  maent yn achosi iddi hi symud yng nghyson a 

gweithio ar fwy nag un dasg ar unwaith. Roedd dysgu trwy chwarae yn ddefnyddiol iawn yn 

gyd-destun Alys wrth iddo gynnig rhyddid iddi hi i fod yn ddysgwr mentrus, annibynnol a 

chreadigol. Serch hyn, wrth i Alys trosglwyddo i'r CA2 mae’r canolbwynt o ddysgu drwy 

chwarae yn newid i ddysgu mwy ffurfiol eu natur gan welir newid yn gwricwlwm a 

chanllawiau dysgu ar gyfer CA2. Bwriedir ffocysu ar ddatblygiad cymdeithasol Alys yn y 

dosbarth er mwyn ceisio cynnig storfa o adnoddau gwybyddol bydd modd i Alys defnyddio 

yn ystod ei fywyd. Pwrpas hyn yw i gynnig opsiynau neu strategaethau ddefnyddiol pan fod 

Alys yn teimlo bod ei symptomau ADHD yn gwaethygu yn ystod y diwrnod. 

 

Diffinnir “trosglwyddiad” fel y broses o symud ac yng nghyd destun addysg symud rhwng 

cwrs, dosbarth neu athrofa (Collins Dictionary, 2022). Nodir bod trosglwyddiad yn term eang 

gan eu bod yn cynnwys amrywiaeth mawr o drosglwyddiadau pe bai yn drosglwyddiad bach 

megis athrawes cyflenwi yn dysgu’r dosbarth neu trosglwyddiad mawr megis symud o’r 

meithrin i'r derbyn. Mae’r trosglwyddiadau llorweddol yn ffocysu ar newidiadau llai 

ddylanwadol sydd yn digwydd ar maint llai megis symud o’r dosbarth allan i amser chwarae. 

Yn wahanol trosglwyddiad fertigol yn gyfeirio at newidiadau mawr sydd yn effeithio a newid 

trefn dyddiol unigolyn megis plentyn yn dechrau ysgol am y tro cyntaf (Rhondda Cynon Taf, 

2022). Yng nghyd-destun Alys mae hi newydd drosglwyddo oddi wrth y CS i'r CA2 a byddwn 

yn ffocysu ar ymchwilio mewn i strategaethau i cynorthwyo Alys yn ystod ail rhan y broses 

drosglwyddo megis yn ymgartrefu eu hunain yn blwyddyn 3. Gwelir bod Alys yn brofi 

trosglwyddiad fertigol eu natur. Nodir yn gynharach yn yr aseiniad bod y CA2 yn cynnwys 

addysgu a dysgu mwy ffurfiol eu natur gan fod yr athrawes dosbarth sydd yn arwain y dysgu 

wrth iddi ddisgwyl i Alys a’r dosbarth gwrando’n astud ar gyfarwyddiadau a chyflawni taflenni 

gwaith mwy ffurfiol. Ni welir cymaint o ddysgu trwy chwarae yn y CA2 gan eu bod yn modelu 

a chyfarwyddo plant gydag arferion y byd gwaith. Mae’n allweddol bwysig i gynnwys rhieni 



yn fywyd ysgol disgyblion yn enwedig wrth ystyried datblygiad disgyblion wrth gynnal 

ymyrraeth, er mwyn sicrhau bod y dysgwr yn derbyn y cymorth sydd angen mae’n holl 

bwysig i gydweithio fel un gymuned yn cwmpasu’r disgybl. Bydd llawer o rieni yn teimlo’n 

anghyffyrddus neu yn anfodlon i gymryd rhan mewn addysg eu plentyn gan fod llawer yn 

rhannu’r farn bod yr athrawon yn unig sydd yn gyfrifol am ddysgu ac addysgu (o rieni, 2019). 

Ymestynnir yn cwmpasu (2019) er bod llawer o rieni yn anfodlon cymryd perchnogaeth dros 

ddysgu ac addysgu eu plentyn gwelir bod disgyblion gyda rhieni sydd yn cymryd rhan ac yn 

gysylltiedig gydag addysg eu plant yn profi gwell ddatblygiad. Dadleir bod perthnasoedd yn 

ffactor angenrheidiol mewn datblygiad a chynnydd disgyblion, heb gyfathrebu da a 

chefnogaeth tu fas amgylchedd ysgol ni welwyd cymaint o ddatblygiad personol. Mae 

perthnasoedd cadarnhaol rhwng ysgolion a'r cartref yn dangos lefelau dysgu effeithiol o 

ganlyniad i'r cydweithio a chyfathrebu cyson sydd yn galluogi’r disgybl i brofi addysg 

effeithiol (Durisic a Bunijevac, 2017). Nodir bod gan Alys teulu hynod o gefnogol a chyn 

cynllunio unrhyw fath o gynllun weithredu mae’n bwysig i gynnal rhyw fath o gyfarfod gydag 

Alys ac ei rhieni. Yn ystod y cyfarfod bydd modd esbonio beth yw’r sefyllfa bresennol a ba 

ddatblygiad a chynnydd a ddisgwylir yn dilyn y broses trosglwyddo, felly fel tîm byddwn yn 

cydweithredu i ddewis a dethol strategaethau addas ar gyfer cynorthwyo Alys.  

 

Nodir ym mhroffil disgybl Alys ei bod hi’n cael trafferth eistedd heb chwarae gydag offer 

dosbarth neu yn siarad ar draws y dosbarth, felly penderfynir llunio cynllun hanner tymor 

(welwyd yn rhan 2) yn ffocysu ar ymyrraeth therapi Lego. Datblygodd LeGoff (2004) therapi 

Lego yn dilyn asesu sut gwnaeth dau blentyn gydag awtistiaeth (ASD) a oedd yn dangos 

diffyg diddordeb a chymhelliant yn arddangos rhyngweithiad bositif wrth chwarae fel pâr 

gyda Lego (Songara, 2017). Pwrpas therapi Lego yw i addysgu ac atgyfnerthu sgiliau 

holistig plant megis cyfathrebu, gwrando a chymryd tro trwy ddefnyddio eu diddordeb o 

adeiladu Lego (Raising Children Network, 2022). Er cafodd y therapi eu cynllunio gyda plant 

ASD mewn cof bydd hyn yn hollol defnyddiol gan eu bod yn cynnwys hoff diddordeb Alys sef 

Lego a'u pwrpas yw ddatblygu dygwyr yn gymdeithasol. Awgryma Abrantes et al (2007) bod 

diddordeb a ddiffyg diddordeb dysgwyr yn cael effaith anuniongyrchol ar eu cynnydd a 

ddatblygiad. Yn ystod fy mhrofiad PAP gwelais gwahaniaeth mawr yn canolbwynt, awydd a 

pharodrwydd disgyblion i cyflawni gwaith wrth i mi cynllunio gwersi a tasgau a oedd yn 

ennyn diddordeb y disgyblion. Gwelais wrth i mi gynnwys diddordebau y disgyblion megis 

defnyddio sialc neu dysgu tu allan yr ystafell dosbarth bod y disgyblion yn dangos fwy o 

awydd a ddiddordeb yn y gwers ac wrth wrando yn astud wrth i mi gyflwyno. Mae modd 

dadlau felly bydd Alys yn profi datblygiad cryf yn ystod eu sesiynau therapi Lego gan eu bod 

yn ffocysu’n llwyr ar ei ddiddordeb Lego ac yn ei annog i drafod gyda’i ffrindiau. Yn ystod y 



sesiynau Lego bydd yna bedwar rôl i rannu rhwng y disgyblion sef yr adeiladwr, peiriannydd, 

cyflenwr a'r fforman. Bydd pob rôl yn cynnwys gofynion sgiliau gwahanol wrth iddo ffocysu ar 

ddatblygu sgiliau penodol yn y dysgwyr (Seath, 2022). Bydd pob aelod o’r grŵp yn cael y 

cyfle i gymryd pob rôl yn ystod yr hanner tymor gan fwriedir trawsnewid rolau yn wythnosol. 

Yn fy marn i fydd Alys yn ffynnu yn y rôl adeiladwr gan ei fod yn ffocysu ar ei chryfder o 

ddysgu trwy chwarae sef adeiladu’r Lego ond maent yn datblygu un o’i meysydd datblygiad 

sef gwrando yn astud ar gyfarwyddiadau. Er mwyn sicrhau adeiladwr llwyddiannus mae’n 

angenrheidiol i wrando ar gyfarwyddiadau'r peiriannydd heb edrych ar eu taflen gwaith. 

Gwelir datblygiad sgiliau grŵp a chyfathrebu wrth iddyn nhw dysgu sut i rhyngweithio a 

chyfathrebu mewn modd addas ac effeithiol (Cornwall Council, 2018).   

 

Yn ogystal, gwelir yn y cynllun hanner tymor bwriedir defnyddio meddwlgarwch yn gwersi ar 

gyfer y dosbarth cyfan. Ffocysir therapi Lego ar sut mae Alys yn cyfathrebu a chydweithio 

gyda’i chyd-disgyblion ond nid ydy’n cynnig strategaeth a bydd modd ddefnyddio er mwyn i 

Alys ymlacio a lleihau eu teimladau o gynnwrf. Deilliwyd meddwlgarwch yn ôl cannoedd o 

flynyddoedd wrth iddi brofi hanes hir gyda’r grefydd Bwdhaeth, mae ganddi ffocws pendant 

ar eich ddatblygiad ysbrydol er mwyn profi ymoleuo. Mae’r broses o feddwlgarwch yn broses 

gwybyddol a chorfforol gan eu bod yn gofyn i'r unigolyn sydd yn ymarfer meddwlgarwch i 

gwahanu eu hun yn corfforol oddi wrth meddyliau a theimladau (BBC, 2009). Pwrpas 

meddwlgarwch yw i gyrraedd y stad o ‘Nirvana’ ond er mwyn sicrhau hyn mae’n holl bwysig i 

hyrwyddo ein ddatblygiad ysbrydol wrth ymlacio ein ymennydd a gwaredu unrhyw straen a 

dioddefaint (Conze, 2003, t.11). Bwriedir cynnal gwers ymchwil gyda’r dosbarth er mwyn i'r 

disgyblion cael cyfle i ddyfnhau eu dealltwriaeth o beth yw meddwlgarwch a dod yn 

gyfarwydd gyda’r ymarfer cyn iddyn nhw dechrau ein sesiynau dyddiol. Yn ôl Piaget (1976) 

adeiladwyd yr ymennydd gan ystod eang o sgemâu sydd yn weithredu fel blociau adeiladu 

yr ymennydd, wrth i'r unigolyn dysgu gwybodaeth newydd maent yn cael eu hychwanegu i'r 

sgema perthnasol (Pritchard, 2014, t.22-23). Mae theori Vygotsky (1934 ) yn atgyfnerthu hyn 

trwy nodi bod dysgu yn digwydd wrth i blant profi cysylltiadau gyda’r amgylchedd ac y 

cymdeithas o’u cwmpas. Mae’n allweddol bwysig bod disgyblion yn brofi cysylltiadau eang 

yn gymdeithasol er mwyn profi llaw cyntaf sut a pham mae’r hyn a ddysgwyd yn weithredu 

(McLeod, 2007). Felly trwy cynnig gwers ymchwil bydd Alys yn creu sgema newydd ar gyfer 

meddwlgarwch ble bydd modd iddi ychwanegu gwybodaeth a chysylltiadau newydd yn ystod 

ein sesiynau meddwlgarwch. Bwriedir defnyddio cerddoriaeth swynol wrth i disgyblion dod 

mewn i'r dosbarth er mwyn creu awyrgylch tawel ac ymlaciedig er mwyn annog dysgwyr i 

ddechrau ymlacio a tawelu cyn cychwyn ar ein sesiwn. Pwrpas defnydd clip fideo 

meddwlgarwch I'w i cynorthwyo disgyblion trwy gydol y broses ac yn ceisio rhoi teimladau a 



meddyliau plant mewn i gyd-destun personol (Jones, 2020). Serch hyn, nad ydy pob 

seicolegydd neu ymchwilydd yn cefnogi’r defnydd o feddwlgarwch gan dadleir bod 

poblogrwydd meddwlgarwch yn ceisio creu gwell argraff amdani o ganlyniad I'r ddiffyg 

tystiolaeth gwyddonol. Dadleua Stetka (2017) wrth darllen hysbysrwydd meddwlgarwch bod 

anghysondeb clir ar beth yn union yw meddwlgarwch a sut i weithredu mewn modd effeithiol 

ac felly nad oes modd wirioneddol datgan bod hyn yn strategaeth defnyddiol ac effeithiol. 

Golygir bod amryw eang o gwmnïoedd, erthyglau a bobl ddylanwadol yn addasu ddiffiniad 

meddwlgarwch er mwyn lles personol nhw. Dyweda’r Lieberman (2018) bod meddwlgarwch 

yn dangos effeithiolrwydd gydag unigolion sydd wedi profi iselder yn blaenorol gan gwelir 

gostyngiad yn ailwaeliadau iselder ond nad oes modd datgan a ydy’n cael effaith parhaol ar 

strwythur ein ymennydd. Gwelir bod unigolion sydd yn ymarfer Bwdhaeth wedi defnyddio 

meddwlgarwch er dechrau'r crefydd ond dim ond dros y flynyddoedd diweddaraf mae 

gwyddonwyr wedi cychwyn ymchwiliad mewn i effeithiau corfforol meddwlgarwch. Er bod 

ymchwil yn weddol diweddar a newydd yn y mae meddwlgarwch credaf bydd hyn cyfle hollol 

buddiol i fi fel ymchwilydd yng nghyd-destun yr aseiniad er mwyn cael chanfod a chymharu 

yr hyn a byddaf yn ddarganfod. Yn ogystal mae’n bosib bydd Alys yn mwynhau’r sesiynau 

meddwlgarwch ac yn elwa mewn modd ymddygiadol a gwybyddol. 

 

I gloi, wrth ystyried yr hyn a thrafodir yn ystod yr aseiniad gwelir bod y broses trosglwyddo yn 

gymhleth ac yn anodd i blant yn enwedig i ddisgyblion ADY gan fod eu trefn arferol yn newid 

yn gyfan gwbl. Gwelir bod Alys yn cael trafferth gydag arferion a threfn ddyddiol CA2 gan eu 

bod yn lleihau ei rhyddid i ddysgu trwy chwarae, asesu gwaith mewn modd mwy ffurfiol a 

gwelwn strategaethau dysgu ac addysgu yn newid. Er mwyn sicrhau bod cynlluniau addas a 

phriodol yn cael eu rhoi ar waith ar gyfer Alys maen holl bwysig bod yr ysgol, rhieni ac Alys 

yn cydweithio fel un gymuned. Dyweda Rai (2021) bod perthnasoedd rhwng athrawon, 

disgyblion, rhieni a'r gymdeithas yn rhan annatod o addysg gan fod perthnasoedd cryf yw’r 

“foundation upon which education has existed and survived”. Golygir hyn bod perthnasoedd 

yn rhan annatod o addysg a heb hyn ni fydd modd cynnig addysg maeth, teg neu 

ddefnyddiol ar gyfer plant. Sylweddolir heb gydweithio ni fydd unrhyw ddatblygiad neu 

gynnydd digwydd felly bwriadaf gynnal trafodaethau gydag Alys a'i rhieni yn gyson er mwyn 

sicrhau bod pawb yn gytûn. Wrth lunio fy aseiniad gwelaf ddatblygiad a chynnydd yn fy 

natblygiad proffesiynol personol wrth i mi ddefnyddio safonau SAC er mwyn sicrhau bod 

Alys yn derbyn cymorth addas a phriodol.  Mae rheoli’r amgylchedd dysgu yn rhan o’r safon 

SAC mireinio addysgu (Prifysgol Bangor, 2021), bwriadaf ddefnyddio cerddoriaeth swynol er 

mwyn rheoli awyrgylch y dosbarth cyn cynnal ein sesiynau meddwlgarwch. Pwrpas y 

gerddoriaeth yw annog dysgwyr i ymlacio ac i dawelu unrhyw feddyliau negyddol er mwyn 



ceisio sicrhau bydd Alys yn gallu ymgartrefi yn y dosbarth a chanolbwyntio yn well ar gyfer 

gwersi yn y prynhawn. Er mwyn cynllunio cynllun gweithredu addas ac effeithiol ar gyfer Alys 

mae’n allweddol bwysig i ddefnyddio fy sgiliau asesu. Mae asesu yn fy ngalluogi i weld ar ba 

lefel mae sgiliau cymdeithasol Alys ar hyn o bryd a gweld sut mae eu sgiliau wedi datblygu 

ar ddiwedd ein cynllun hanner tymor. Trwy asesu trwy gydol y broses ymyrraeth bydd modd 

asesu effeithiolrwydd therapi Lego a sesiynau meddwlgarwch ar ddatblygiad Alys a fyddaf 

yn cynnal cyfarfod fel athrawes dosbarth gyda rhieni Alys er mwyn penderfynu beth fydd y 

camau nesaf i gynorthwyo Alys. 

